
XALQ DEPUTATLARI QIZILTEPA TUMANI KENGASHINING
Q A R O R I

2025-yil 21-yanvar VII-3-10-5-72-K/25 Qiziltepa tumani

Xalq deputatlari Qiziltepa tumani Kengashining 2024-yil 21-iyundagi
“O‘zbekiston Respublikasi Vazirlar Mahkamasining 2024-yil 9-fevraldagi
““Suv yetkazib berish xizmati” Davlat muassasalari faoliyatini tashkil etish

choratadbirlari to‘g‘risida”gi 79-sonli qarori ijrosini ta’minlash to‘g‘risida”gi VI-
57-61-5-72-K/24-sonli qaroriga o‘zgartirish va qo‘shimchalar kiritish to‘g‘risida

O‘zbekiston Respublikasi Prezidentining 2024-yil 5-yanvardagi “Quyi bo‘g‘inda
suv resurslarini boshqarish tizimini takomillashtirish hamda suv resurslaridan foydalanish
samaradorligini oshirish chora-tadbirlari to‘g‘risida”gi PQ-5-son qarori bilan suv
resurslaridan foydalanish samaradorligini oshirish, suvdan foydalanish madaniyatini
yuksaltirish orqali aholi ongida shakllangan “suv-tekin” tushunchasidan voz kechish
hamda suvni tejaydigan sug‘orish texnologiyalarini kengaytirilgan tartibda joriy etishni
“Suv yetkazib berish xizmati” Davlat muassasalari faoliyatini samarali yo‘lga qo‘yish va
O‘zbekiston Respublikasi Vazirlar Mahkamasining 2024-yil 9-fevraldagi 79-sonli qarori
ijrosini ta’minlash maqsadida, “Mahalliy davlat hokimiyati toʻgʻrisida”gi O‘zbekiston
Respublikasi Qonunining 6- va 24-moddalariga asosan xalq deputatlari tuman Kengashi

QAROR QILADI:

1. Quyi Zarafshon irrigatsiya tizimlari havza boshqarmasi boshlig‘i
(O.Sadinov)ning 2024-yil 25-dekabrdagi 723/-sonli hamda “Qiziltepa tumani suv
yetkazib berish xizmati” Davlat muassasasi boshlig‘i (D.Atamurodov)ning 2024-yil 25-
dekardagi 46-sonli xalq deputatlari Qiziltepa tumani Kengashining 2024-yil
21-iyundagi “O‘zbekiston Respublikasi Vazirlar Mahkamasining 2024-yil
9-fevraldagi ““Suv yetkazib berish xizmati” Davlat muassasalari faoliyatini tashkil etish
choratadbirlari to‘g‘risida”gi 79-sonli qarori ijrosini ta’minlash to‘g‘risida”gi
VI-57-61-5-72-K/24-sonli qaroriga o‘zgartirish kiritish haqidagi bildirgisi, inobatga
olinsin.



2. Xalq deputatlari Qiziltepa tumani Kengashining VI-57-61-5-72-K/24-sonli
qarorining 1-ilovasi o‘z kuchini yo‘qotgan deb hisoblansin va qarorning qolgan bandlari
o‘zgarishsiz qoldirilsin.

3. Suv resurslaridan foydalanganlik uchun soliq to‘loviga (qishloq xo‘jaligiga
mo‘ljallangan yerlarni sug‘orish va baliqlarni yetishtirish (o‘stirish) uchun foydalanilgan
suv hajmi, shu jumladan, dehqon xo‘jaliklari va qishloq xo‘jaligiga mo‘ljallangan
yerlarga ega bo‘lgan jismoniy shaxslar uchun suv resurslaridan foydalanganlik uchun
soliq) belgilangan prognoz ko‘rsatkichi ilovaga muvofiq tasdiqlansin.

Bunda, ushbu prognoz ko‘rsatkichini oshirilishida qishloq xo‘jaligi korxonalari
uchun yil davomida suv yetkazib berish hajmini oshirilishi ko‘zda tutilganligi inobatga
olinsin.

4. Tuman Iqtisodiyot va moliya bo‘limi, Quyi Zarafshon irrigatsiya tizimlari xavza
boshqarmasi, tuman “Suv yetkazib berish xizmati” Davlat muassasasi direktori
(D.Atamurodov), tuman G‘aznachilik xizmati bo‘limi bilan birgalikda, qishloq xo‘jaligi
korxonalarining suv resurslaridan foydalanganlik uchun soliq to‘lovidan tuman mahalliy
budjetiga haqiqatda kelib tushgan mablag‘larni 40 foizini har oy yakuni bo‘yicha
belgilangan muddatlarda tegishli hududlar “Suv yetkazib berish xizmati” Davlat
muassasalarining budjetdan tashqari g‘azna hisob varag‘iga o‘tkazib borilishini
ta’minlasinlar.

5. Ushbu qarorning ijrosini nazorat qilish tuman hokimining o‘rinbosari
(X.Farmonov) hamda xalq deputatlari tuman Kengashining Agrar, suv xo‘jaligi
masalalari va ekologiya masalalari bo‘yicha doimiy komissiyasi (R.Valiyeva)
zimmalariga yuklansin.

Xalq deputatlari Qiziltepa tumani Kengashining
1970-yil 1-yanvardagi

VII-3-10-5-72-K/25 -son qaroriga
1-ilova

“Suv yetkazib berish xizmati” Davlat muassasalari faoliyatini moliyaviy ta’minlash maqsadida suv solig‘ining prognoz qilingan
summasini 40 foizga oshirilishi hisobiga tuman mahalliy budjetining 2024-yil uchun belgilangan daromadlari va xarajatlari

miqdori

Qiziltepa tuman “Suv yetkazib berish xizmati”
Davlat muassasasi faoliyatini moliyalashtirish

xarajatlari

1
Suv

resurslaridan
foydalanganlik

uchun soliq
24 12 750 16 080 500 40 201 250

boshqarmasi

Qiziltepa
tuman Suv

xizmati DM

16 080 500

Izoh: Qiziltepa tumandagi qishloq xo‘jaligiga mo‘ljallangan yerlarni sug‘orish va baliqlarni yetishtirish (o‘stirish) uchun foydalanilgan suv hajmi, shu
jumladan, dehqon xo‘jaliklari va qishloq xo‘jaligiga mo‘ljallangan yerlarga ega bo‘lgan jismoniy shaxslar uchun suv resurslaridan foydalanganlik uchun soliq
to‘lovlari inobatga olingan.

Quyi Zarafshon irrigatsiya tizimlari xavza boshqarmasi Qiziltepa tuman Suv yetkazib berish xizmati DMga suv resurslaridan foydalanganlik uchun soliq
to‘lovidan haqiqatda kelib tushgan tushumlarni inobatga olgan holda belgilangan muddatda “Suv yetkazib berish xizmati” Davlat muassasalarining alohida
ochilgan hisob raqamlariga o‘tkazib boriladi.




